
 

Sugjerime per Produktet Elektrike, Elektronike, Elektroshtepiake (PEE) te perdorura 

 

Për:  Ministrinë e Mjedisit 

Ministrinë e Zhvillimit Ekonomik, Turizmit, Tregtise dhe Sipermarrjes 

Ministrinë e Financave 

 

Shoqata nepermjet formave zyrtare investigon mbi tregun vendas dhe funksionimin e tij, ne 

menyre qe te jape kontributin e saj pozitiv ne permiresim te tregut, mireregullimin e tij te 

metejshem ne funksion te nxitjes se konkurrences se lire e te ligjshme ne pergjithesi dhe per 

segmentin e tregut qe perfaqeson, dsitributore dhe shites me pakice. 

Keshtu, Bashkimi Tregtar i Shqiperise nder te tjera perfaqeson dhe interesat e bizneseve ne 

shqiperi te cilat kane si aktivitet kryesor tregtimin e pajisjeve elektrike, elektronike, 

elektroshtepiake.  

Arsyeja e perqasjes tone ndaj institucioneve tuaja eshte konstatimi i nje problemi te 

rendesishem per tregun e elektroshtepiakeve si dhe per bizneset qe operojne ne te. Ne kete 

kuader, deshirojme t’ju informojme lidhur me situaten e tregut te elektroshtepiakeve te 

perdorura qe importohen ne Shqiperi çdo vit.  

Shqetesimi yne shtrihet ne disa drejtime.  

1. Se Pari, per te kuptuar situaten e importimit te elektroshtepiakeve te perdorura qe 

futen ne tregun vendas, ne kemi marr si shembull ne shqyrtim nje pajisje e cila gjendet ne te 

gjitha shtepite. Nga te dhenat zyrtare te Drejtorise se Pergjithshme e Doganave me date 

15/01/2016, eshte konstatuar se vetem per lavatriçet e perdorura situata e importit per vitin 

2015 eshte si vijon: 

 nje sasi totale prej 51,966 cope (lavatriçe te perdorura dhe te reja);  

 sasia prej 12,255 cope jane produkte te perdorura te importuara nga persona fizike 

(pra jo shoqeri tregtare), me nje çmim mesatar prej 8,527 Leke  (kontributi ne  tregun 

total ne sasi eshte 24% nderkohe kontributi ne vlere vetem 10%); 

 sasia prej 39,711 cope jane produkte te reja te importuara nga operatoret e 

elektroshtepiakeve me dokumentacionet dhe garancite perkatese sipas ligjit ne fuqi, 

me nje çmim mesatar 24,996 Leke  (kontributi ne tregun total ne sasi eshte 76%, 

nderkohe kontributi ne vlere eshte 79%) 

Nisur nga keto te dhena zyrtare, deduktohet se numri i lavatriçeve qe deklarohen si te 

perdorura eshte shume i madh dhe diferenca me numrin e lavatriçeve te reja te importuara 

eshte shume e vogel.  

Pra, mund te deduktohet lehtesisht se hyrja e nje numri kaq te larte lavatriçesh te perdorura ne 

Shqiperi ka si pasoje kryesore uljen e te ardhurave te buxhetit te shtetit ne nje vlere te 

konsiderueshme. Nese kryejme nje perllogaritje te thjeshte bazuar ne çmimin mesatar, 

buxheti i shtetit ka nje humbje ne TVSH prej 40,365,519 Leke vetem nga situata e lavatriçeve 



 

te perdorura.  Nese bejme nje perllogaritje per te gjithe llojet e elektroshtepiakeve duke 

perfshire edhe lavatriçet rezulton se vlera e humbjes ne TVSH eshte mjaftushmerisht e 

konsiderueshme per te bere nje diference ne buxhetin e shtetit.  

Bazuar ne sa me siper, deshirojme te nenvizojme faktin se krahasuar me vendet e rajonit 

(Maqedoni, Mal i Zi) te cilat nuk lejojne hyrjen e elektroshtepiakeve te perdorura ne tregun 

perkates te tyre, Shqiperia lejon hyrjen e ketyre produkteve te perdorura ne tregun e saj. Si 

rrjedhoje, shteti Shqiptar, nese do te ndiqte praktiken e ketyre vendeve te rajonit, do te 

perfitonte te ardhura shtese ne forme te tatimit mbi vleren e shtuar, perafersisht ne vleren e 

mesiperme, vlere e cila ne keto momente konsiderohet si humbje per buxhetin e shtetit.  

2. Kendveshtrimi i Dyte ka te beje me nje çeshtje shume te prekshme si ruajtja dhe 

mbrojtja e ambjentit. Shqiperia eshte nje nder ato vende qe ka probleme te shumta lidhur me 

masat e mara per te garantuar kete mbrojtje.   

  Importimi i produkteve te perdorura ne tregun Shqiptar shoqerohet me rreziqe te cilat 

nuk mund te identifikohen lehtesisht nga konsumatoret apo nga institucionet shteterore 

perkatese. Keto rreziqe lidhen me substancat toksike te keyre produkteve, te cilat jane te 

demshme per mjedisin dhe te paperthithshme nga ambjenti. Prania e ketyre te fundit, mund te 

jete shkak qe produkte te caktuara te perdorura te konsiderohen si MPEE, akronimi i termit 

“Mbetjet nga Pajisjet Elektrike dhe Elektronike” dhe te trajtohen si te tilla ne perputhje me 

legjislacionin perkates ne fuqi. 

3. Kendveshtrimi i Trete, shume i rendesishem per ne, eshte pikerisht mbrojtja e 

konsumatoreve. Nje pjese e madhe e konsumatoreve nuk jane te informuar sic duhet per 

problemet teknike dhe financiare qe mund te rrjedhin nga blerja dhe perdorimi i produkteve 

te perdorura. Me poshte, mund te gjeni te renditura disa nga problemet qe lindin  ne kete 

kuader: 

 Shumica e elektoshtepiakeve te perdorura klasifikohen ne kategorine E, F, G e me 

poshte ne konsumin e energjise.  Si te tilla ato perbejne gropa ne buxhetin familjar te 

konsumatoreve, per shkak te rritjes se konsumit te energjise nga perdorimi i 

elektoshtepiakeve te perdorura; 

 Elektroshtepiaket e perdorura ne shumicen e rasteve jane riparime dhe kombinime 

komponentesh perberes jashte çdo parametri dhe kontrolli teknik te autorizuar; 

 Tregtimi i elektoshtepiakeve sot nuk shoqerohet me baza ligjore te garancise se 

produktit, duke e ekspozuar bleresin ndaj nje risku tejet te larte te keqfunksionimit; 

 Kompilimi riparues i elektoshtepiakeve te perdorura me komponente te ndryshem 

perben nje risk te madh ndaj zjarrit apo aksidenteve me pasoja te renda dhe plotesisht 

te pakontrollueshme, rrjedhimisht, duke lene konsumatoret te pambrojtur ndaj 

rreziqeve qe mund te vijne nga perdorimi i tyre; 

 

Lidhur me sa me siper, jemi mbeshtetur ne kuadrin perkates ligjor i cili prek problemet e 

trajtuara me siper, te cilin e citojme me poshte: 

 Mbrojtja e mjedisit rregullohet nga Ligji nr. 10463, date 22.09.2011 “Per Menaxhimin 

e Integruar te Mbetjeve” te ndryshuar (“Ligji”) i cili percakton marrjen e masave te 



 

tilla qe nxisin riperdorimin dhe riciklimin e mbetjeve, ne menyre qe impakti ne mjedis 

te jete sa me i vogel. 

 Ne zbatim te ketij ligji, Keshilli i Ministrave ka miratuar VKM nr. 957, date 

19.12.2012 “Per Mbetjet nga Pajisjet Elektrike dhe Elektronike”, qellimi i te cilit 

eshte mbrojtja, ruajtja dhe permiresimi i cilesise se mjedisit, permes minimizimit te 

ndikimeve negative nga mbetjet e pajisjeve elektrike dhe elektronike. Ky Vendim ka 

transpozuar Direktiven 2002/96/EC te Parlamentit dhe Keshillit Europian, e dates 27 

janar 2003 “Per mbetjet nga pajisjet elektrike dhe elektronike (MPEE)” CELEX nr. 

32006L0066; e amenduar nga direktiva 2003/108/EC e Parlamentit Europian dhe 

Keshillit e dates 8 dhjetor 2003 (CELEX nr. 32003L0108)
1
.  

Meqenese keto direktiva te cilat jane transpozuar ne VKM e siperpermendur jane 

shfuqizuar, eshte i rendesishem dhe i detyrueshem perditesimi i VKM nr. 957, date 

19.12.2012 me ndryshimet qe sjell Direktiva.  

Qellimi dhe rendesia e kesaj Direktive qendron ne risite qe sjell ajo ne 

prodhimin dhe konsumimin e qendrueshem te ketyre pajisjeve ne menyre qe te 

parandalohen MPEE nepermjet riperdorimit, riciklimit dhe forma te tjera te 

riperteritjes se ketyre mbetjeve, duke kontribuar ne perdorimin e efektshem te 

burimeve. Kjo synon dhe permiresimin e sjelljes kundrejt mjedisit te te gjithe 

operatoreve qe jane te perfshire ne trajtimin, perdorimin, tregtimin e PEE-ve (Pajisje 

Elektrike dhe Elektronike). Shtetet duhet te aplikojne procedura te njejta sidomos 

lidhur me pergjegjesine e prodhuesit sepse perndryshe kjo mund te sjelle pabarazi ne 

barren financiare qe mbartin operatore te ndryshem ekonomike. 

Nderkaq, ne kuadrin e problemit qe po trajtojme ne kete leter, implementimi i 

Direktives ne VKM nr. 957, date 19.12.2012 eshte i rendesishem sepse percakton se 

dergesat e PEE-ve (Pajisjet Elektrike dhe Elektronike) te perdorura te cilat dyshohet 

qe mund te perbejne MPEE duhet te kryhen ne perputhje me kerkesat minimale te 

percaktuara ne Aneksin VI te saj. Ky aneks percakton disa detyrime per personat qe 

konsiderohen si mbajtes te ketyre pajisjeve dhe jane pergjegjes per keto dergesa te 

cilet duhet te kene ne dispozicion disa dokumente qe provojne qe keto pajisje nuk 

konsiderohen si MPEE, nder te tjera dispozita te saj (permbajtja e ketij Aneksi i eshte 

bashkelidhur ketij dokumenti). 

Theksojme se Direktiva vendos disa kerkesa minimale qe shtetet duhet te plotesojne, 

por nga ana tjeter, nuk specifikon menyrat nepermjet te cilave do te plotesohen keto 

kerkesa apo qellimet e Direktives. Keto percaktime te Direktives jane minimale, por 

shtetet mund te implementojne ne legjislacionin e tyre te brendshem masa te tilla qe 

jane te pershtatshme per vendin e tyre dhe ne perputhje me praktikat qe ato zbatojne 

perkatesisht. 

                                                           

1 Parlamenti dhe Keshilli Europian ka miratuar Direktiven 2012/19/EU te dates 4 Korrik 2012 “On Easte 

electrical and electronic equipment (EEEE)” (“Per mbetjet nga pajisjet elektrike dhe elektronike”) 

(“Direktiva”), direktive e cila ka shfuqizuar direktivat e mesiperme perkatesisht.  

 



 

Ne kete kuptim, per te kontribuar ne permiresimin e sjelljes tregtare ndaj 

kosumatorit, mjedisit si dhe per t’i ardhur ne ndihme dhe strukturave perkatese qe 

jane te perfshira ne proceset e transpozimit te legjislacionit europian ne ate Shqiptar 

dhe masave te tjera qe mund te ndermerren, do donim t’ju sugjeronim disa masa 

ligjore qe mund te ndermerren per sa me siper: 

1. Perditesimi i VKM nr. 957, date 19.12.2012 me kerkesat minimale te Aneksi VI 

bashkelidhur, per sa ato mund te implementohen dhe zbatohen ne praktikat shqiptare 

te kontrollit te ketyre pajisjeve te perdorura. Nepermjet perfshirjes se ketyre 

kerkesave, do te jete me i lehte identifikimi i atyre pajisjeve qe mund te perbejne 

MPEE dhe te kryhet trajtimi i tyre perkatesisht. 

2. Perfshirja e autoriteteve doganore ne procesin e monitorimit te zbatimit te VKM 

957.  

Lidhur me sa me siper, ne kuader te se drejtes qe neni 131/2 i Kodit Doganor i 

akordon autoriteteve doganore
2
 dhe percaktimit te nenit 133 (b) te Kodit Doganor

3
, 

mund te konsiderohet miratimi i nje VKM-je te veçante e cila te percaktoje rregullat 

procedurale per paraqitjen e mallrave ne dogane dhe veçanerisht perfshirjen e 

kerkesave minimale te Direktives lidhur me mallrat e perdorur perkatesisht. Ne çdo 

rast, jemi te mendimit qe duhet te konsiderohet e rendesishme perfshirja e pikave (a), 

(b), (c) dhe (d) te pikes 1 te Aneksit VI te Direktives, te cilat do duhet te plotesohen 

nga çdo person qe deklaron nje pajisje si te perdorur. Sigurisht, ky implementim i 

kerkesave do te kryhet persa eshte e mundur duke u nisur nga praktikat qe perdoren 

ne vendin tone lidhur me zhdoganimin e mallrave te ndryshem.  

3. Se treti, sugjerojme qe ne procesin e monitorimit te zbatimit te VKM 957 te behet e 

mundur perfshirja e Inspektoratit Shteteror Teknik Industrial (ish-Inspektorati 

Qendror Teknik) (ISHTI) dhe/ose Inspektoratit Shtetëror Të Mbikëqyrjes Së Tregut 

(ISHMT). Keto institucione jane strukturat pergjegjese per garantimin e sigurise dhe 

mbikqyrjen e tregut te produkteve jo-ushqimore (ISHMT) si dhe inspektimin, 

zbatimin dhe permbushjen e kerkesave ligjore dhe nenligjore ne fushen e sigurise se 

punes se pajisjeve dhe instalimeve elektrike (ISHTI), sipas legjislacionit perkates.   

Perfshirja e ISHTI-se mund te konsiderohet ne dy aspekte: 

a. Implementimi i ndryshimeve qe sjell Direktiva e mesiperme ne aktet ligjore dhe 

nenligjore te cilat mbulojne fushen e sigurise se produkteve jo-ushqimore (specifikisht 

elektroshtepiake si makinat larese), si me poshte: 

                                                           
2
 Neni 131/2: “Autoritetet doganore mund te kerkojne ne çdo kohe qe mallrat te shkarkohen dhe te 

shpaketohen me qellim verifikimin e tyre, marrjen e mostrave ose verifikimin/kontrollin e mjetit te transportit 

qe i transporton ato”. 

3
 Neni 133/b: “Me vendim te Keshillit te Ministrave percaktohen: b) rregullat procedural per sa i perket 

paraqitjes se mallrave ne dogane, sipas nenit 130”. 



 

- Ligji 10489, date 15.12.2011 “Per tregtimin dhe mbikqyrjen e tregut te 

produkteve jo-ushqimore”; 

- Vendimi nr. 928, date 19.12.2012 Per miratimin e Rregullit Teknik “Per 

etiketimin e makinave larese per perdorim shtepiak ne lidhje me konsumin e 

energjise”; 

b. Bashkepunimi i ISHTI-se me Drejtorine e Pergjithshme te Doganave, p.sh. nepermjet 

lidhjes se nje Marreveshje Bashkepunimi midis ketyre institucioneve me qellim: 

-  Perfshirjen e ISHTI-se, si nje institucion i specializuar ne trajtimin e sigurise 

se produkteve, ne proceset e kontrollit te mallrave prane pikave doganore 

nepermjet ngritjes se strukturave perkatese te perbashketa te ISHTI-se dhe 

Drejtorise se Pergjithshme te Doganave; 

- Kryerja e testimeve dhe analizave laboratorike perkatese nga ISHTI ne kuader 

te zbatimit te pikes 3 te Aneksit VI te Direktives ne rastet e veçanta te cilat 

evidentohen nga autoritetet doganore.  

4. Perveç sa me siper, nje mase shtrenguese e cila do te kishte nje efekt te 

konsiderueshem ne hyrjen e produkteve te perdorura ne vendin tone me qellim 

minimizimin e ndikimeve negative ne mjedis dhe permiresimin e perfomances 

mjedisore do te ishte rritja e tarifave doganore te aplikueshme per mallrat e 

perdorur te klasifikuar si PEE ne baze te legjislacionit doganor ne fuqi. Ne kete 

kuader, Udhezimi i Ministrit te Financave Nr. 25, date 30.11.2007 “Per procedurat e 

shqyrtimit te vleres doganore, burimet e informacionit dhe afatet e publikimit te 

dosjes me te dhena te disponueshme, si dhe zhdoganimin e automjeteve dhe pjeseve te 

kembimit te tyre” percakton, ne piken 5.4 te tij se” ‘Ne rastet e importit te mallrave te 

perdorura nga dega doganore te ngrihet komision per vleresimin e tyre qe duhet te 

percaktoje shkallen e amortizimit te mallrave per te cilat baze llogaritjesh duhet te 

jene vlera referuese, viti i prodhimit dhe vlera e llogaritur nuk mund te jete me e 

vogel se 30% e vleres se mallit te ri’ pa bere specifikime te metejshme per mallrat e 

perdorur . 

Per sa me siper, ne kuptimin e masave qe mund te ndermerren ne kete situate, do te 

sugjeronim specifikimin e metejshem per mallrat e perdorur, konkretisht rritjen e perqindjes 

(30%) te shprehur ne kete pike, ne nje mase prej 80% te vleres se mallit te ri vetem per PEE 

te perdorura, per te njejten marke dhe kapacitet duke evituar qe nje elektoshtepiake 

profesionale per shembull te vleresohet me 30% te vleres referuese mesatare. Mendojme qe 

kjo perqindje e rritur ne kete mase do te mund te sjelle efektet e deshiruara tek importi i 

mallrave te perdorur ne Shqiperi me ndikim te mjedisi e kosumatori.               

Pavaresisht legjislacionit te sipercituar, ne vendin tone vazhdojne te hyjne pajisje dhe 

produkte te pakontrolluara, te cilat deklarohen si te perdorura, me qellim shmangien e 

detyrimeve doganore dhe shitjen e tyre ne treg me çmim me te ulet se cmimi i tregut. Nje 

situate e tille krijon pabarazi ne kete treg per bizneset e rregullta. Ne kete menyre, bizneset qe 

i tregtojne keto te fundit po zhvillohen gjithnje e me shume duke u kthyer ne konkurrente te 



 

rrezikshem per shoqerite e tjera te cilat respektojne rregullat dhe standartet e tregtimit dhe 

konkurrences se drejte. Nje situate e tille krijon nje çekuilibrim ekonomik qe nje treg 

europian, siç synon te behet Shqiperia, nuk mund ta pranoje, veçanerisht dhe ne kushtet e 

procesit te integrimit europian te Shqiperise. 

Shoqata “Bashkimi Tregtar i Shqipërisë” kerkon qe te shqyrtohej mundesia per te kryer 

nje hetim/investigim lidhur me sa me siper ne menyre qe te konkretizohen nismat dhe masat 

ligjore qe shteti Shqiptar duhet te ndermarre per te evituar abuzimet e permendura këtu më 

sipër.  

 

Nje hap i rendesishem ne kete drejtim eshte perditesimi i legjislacionit shqiptar me ate 

europian dhe marja e masave te tjera shtrenguese, duke konsideruar dhe sugjerimet e 

mesiperme.  

 

Parashikimi i kushteve financiare dhe teknike qe elektoshtepiaket e perdorura duhet te 

plotesojne para se te hyjne ne Shqiperi, do te vendoste disa pengesa ligjore procedurave 

abuzive qe shfrytezohen nga biznese te caktuara per perfitime personale ne dem te financave 

te shtetit, konsumatorit e mjedisit. 

 

Aneksi VI i Direktives. 

 KERKESA MINIMALE PER TRANSPORTIN/DERGESAT 

       1. Me qellimin e dallimit midis PEE dhe MPEE, ne rastin kur mbajtesi (transportuesi) i 

mallit deklaron qe ka per qellim te transportoje ose po transporton PEE te perdorura dhe 

jo MPEE, shteti duhet te kerkoje dokumentet e meposhtem ne menyre qe mbajtesi te 

provoje deklarimin e tij: 

a) nje kopje te fatures dhe kontrates perkatese lidhur me shitjen dhe/ose transferimin e 

pronesise te PEE e cila percakton se pajisja eshte destinuar per riperdorim dhe se 

eshte plotesisht funksionale; 

b) çertifikate vleresimi ose testimi (konformiteti) ne formen e nje kopjeje te te dhenave, 

si prove te funksionalitetit  per cdo artikull te dorezuar dhe nje protokoll qe permban 

te gjitha te dhenat sipas pikes 3 te ketij Aneksi; 

c) nje deklarate te bere nga mbajtesi qe kryen transportin e PEE ne te cilen percaktohet 

se  asnje nga materialet ose pajisjet e dorezuara nuk eshte mbetje sic percaktohet ne 

Nenin 3/1 te Direktives 2008/98/EC; dhe  

d) mbrojtje e pershtatshme kundrejt demeve gjate transportimit, ngarkimit dhe 

shkarkimit ne veçanti paketimi i mjaftueshem dhe ngarkim i pershtatshem i mallit. 



 

3. Me qellimin e percaktimit nese artikujt e transportuara perbejne apo jo PEE te perdorura 

dhe jo MPEE, Shtetet duhet te kerkojne zbatimin e ketyre hapave per testimin dhe ruajtjen e 

te dhenave
4
: 

Hapi 1: Testimi (analiza)
5
 

(a) Testimi duhet te kryhet lidhur me funksionalitetin, ndersa do te vleresohet dhe prania 

e substancave te rrezikshme. Testet do te kryhen ne varesi te llojit te PEE. Per 

shumicen e PEE-ve te perdorura, do te jete i mjaftueshem nje analize funksionaliteti 

per funksionet baze. 

(b) Rezultatet e vleresimit dhe testimit (analizes) do te ruhen. 

 

Hapi 2: Ruajtja e te dhenave 

(a) Te dhenat e ruajtura do te vendosen ne menyre te sigurte por jo ne menyre te 

perhershme ose mbi vete PEE (nese nuk paketohet) ose mbi paketimin ne menyre qe 

te lexohet pa hequr paketimin e pajisjes. 

(b) Te dhenat do te permbajne informacionin vijues: 

- Emri i artikullit (emri i pajisjes nese eshte i listuar  ne Aneksin II ose Aneksin 

IV, sipas rastit, dhe kategorine e percaktuar ne Aneksin I ose Aneksin III, sipas 

rastit), 

- Numri i identifikimit te artikullit (tipi Nr) (nese aplikohet), 

- Viti i prodhimit (nese i mundshem), 

- Emri dhe adresa e shoqerise pergjegjese per proven e funksionalitetit, 

- Rezultati i testeve sic pershkruhen ne Hapin 1 (perfshire daten e testit te 

funksionalitetit), 

- Lloji i testeve te kryera. 

4. Perveç dokumenteve te kerkuara ne pikat 1, 2 dhe 3, çdo ngarkese (kontenier anijesh, 

kamion) te PEE-ve te perdorura do te shoqerohen nga: 

                                                           
4
 Keto hapa jane orientuese dhe ne baze te tyre, autoritetet pergjegjese doganore shqiptare duhet te 

kontrollojne, psh ne rastin e mallrave te perdorur) nese mallrat e importuara ne territorin shqiptar shoqerohen 

nga certifikimet perkatese nderkombetare (apo nese paketimi apo vete malli permban te dhenat perkatese 

sipas ketij aneksi) lidhur me cilesine dhe sigurine. 

5
 Theksojme se Direktiva (neni 23, pikat 2 dhe 3) percakton se, ne menyre qe shteti te mos rendohet me kosto 

shtese, shpenzimet e kryerjes se testimeve, analizave apo magazinimit te mallrave (PEE-ve) te perdorura objekt 

testimi mund t’I faturohen prodhuesve, paleve te treta qe veprojne ne emer te tyre apo dhe mbajteseve te 

mallrave qe jane pergjegjes per transportin e ketyre te fundit. 



 

(a) nje dokument transporti perkates, psh. CMR ose fature shoqeruese malli; 

(b) nje deklarate nga personi pergjegjes lidhur me pergjegjesine e tij. 

5. Ne mungese te provave qe nje objekt eshte PEE e perdorur dhe jo MPEE nepermjet 

dokumenteve perkates te kerkuara ne pikat 1, 2, 3 dhe 4 dhe dhe ne mungese te mbrojtjes se 

pershtatshme kundrejt demeve gjate transportimit , ngarkimit dhe shkarkimit ne veçanti 

nepermjet paketimit dhe ngarkimit te pershtatshem, te cilat jane detyrime te mbajtesit qe 

kryen transportin, autoritetet e shteteve do te konsiderojne qe nje artikull i tille eshte EEEE 

dhe do te prezumojne qe ngarkesa perben transport te paligjshem. Ne keto rrethana, ngarkesa 

do te trajtohet ne perputhje me Nenet 24 dhe 25 te Rregullores (EC) Nr. 1013/2006. 

 

 

Me respekt, 

 

Shoqata “Bashkimi Tregtar i Shqipërisë” 

 


